
এইবেলি বিহুটি






এইবেলি বিহুটি  ৰমকে ঐ দুমকে

 উজনীত লাগিছে বা

মেজিৰ জুই জ্বলিছে  ৰংপুৰ দলদোপ

 সাতখন-আঠখন গা।

এইবেলি নাচনী  কেচাইখাতী গোসানী

 কালিকা চৰিছে গাত

টকা-পেঁপা হিলৈ  ৰণ শিঙাৰ শৱদ

 কিৰিলিত সৰিছে পাত।

হাবিৰ গোনা মহে  পদূলিত যুঁজিছে

 গছকত দুবৰি মৰে

শেনচোৱা বৰুৱাই  শেন মেলি দিলে

 চোঁ মাৰি কণুৱা ধৰে।

পাহোৱাল বিহুৱাৰ  গাতে ঐ জীয়া জুই

 পীৰিিতৰ পোৰণিত মৰে

পীৰিতিৰ জৰীৰে  খোৰোচা গাঁঠিটি

 টেটু চেপা মাৰি ধৰে।

কণ কণ পোণাহঁত,  মোৱা চীনা আলু

 অগনিৰ ভাপতে সিজে

 অঙহী-বঙহীৰ সতে।

স্বৰ্গদেউ ওলালে  বাট চ’ৰাৰ মূৰলৈ

 প্ৰজাৰ বা-বাতৰি লব

		 এই পৃষ্ঠাটো শেষবাৰৰ কাৰণে ২৯ আগষ্ট ২০২১ তাৰিখে ২০:০০ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

